
Kraeftimik nappaategarnerup paasineqarnerata kingorna ullut 28-t qaangiutsinnagit kraftegartut
katsorsarneqarnissamut tamarmik pilersaarusiuunneqartarnissaat ganoq qulakkeerneqarsinnaanersoq
kingusinnerpaamik ulloqg 1. november 2019-mi qulaajaqqullugu Naalakkersuisut peqqunegarnissaannik
Inatsisartut aalajangiiffigisassaattut siunnersuut. Tamatumani nunatsinni kraefteqarlutik toqusartut
ikilisinneqarnissaannik anguniagagarnerup anguneqarnissaa siunertarinegarluni.

(Inatsisartunut ilaasortat, Stine Egede aamma Sofia Geisler, Inuit Atagatigiit)

Nappaassuarmik Kraeftimik eqqugaasimalluni paasineqarnermiit sivisunerpaamik ullut 30-vit
gaangiutsinnagit katsorsarneqarnerup aallartereersimasarnissaanik qularnaarussisoqartalernissaa ganoq
iliorluni piviusunngortinneqgarsinnaanersoq pillugu misissueqgissaarinermik ukioq 2019 naatsinnagu
Naalakkersuisut sagqummiusseqqullugit pegqunegarnissaannik Inatsisartut aalajangiiffigisassaattut
siunnersuut.

(Inatsisartunut ilaasortaq Jess Svane, Siumut)

Inuit Atagatigiit sinnerlugit Inatsisartuni ilaasortat Stine Egede, Sofia Geisler aammalu Siumut sinnerlugu
Inatsisartuni ilaasortaq Jess Svane siunnersuutaat ataatsimoortinneqarsimasut imaattumik
ogaaseqarfigissuagut.

Nunatsinni ajoraluagisumik kraeftimik eqqugaasartut toqquteqartartullu nunani avannarlermioqatitsinnut
sanilliullugit amerlasoorujussuupput. Tamanna nunatsinni ilaqutariippassuarnut tamatsinnut alianagisumik
eqquisarpoq.

Toqquteqartartut amerlanerinut ilaatigut tunngavilersuutigineqarpoq sivisuallaamik
utaqgisinneqartarnerat. Tunngavilersuutilli arlalissuusinnaasut qularnanngilag tassami nunatsinni
isorartoorsuarmi najugagarpugut, ilinniarsimasut killegartorujussuit pigivagut ingammik nunagarfinni.
Aammattaaq siusinnerusukkut peqqginnissaqarfimmiik tunngavilersuutigineqarnikuuvoq kalaallit
kreeftilertartut amerlasuut togqutigisartagaat nunani avannarlermiunut sanilliullugit allaanerukkajuttut,
kalaallit katsorsaruminaannerusumi kraefteqalertarnerat tunngavigalugu.

Sunali tamarmi ajortuinnaanngilag, nunaqqatitta ilai nunarput gimanngikkaluarlugu kraeftimik
nappaatiminnik katsorsarneqarsinnaalernikuupput nunatsinnili suliarinegarsinnaanngitsut Qallunaat
Nunaanni suliarineqartarlutik. Aammattaaq pilattaasarfik nutaaq sananeqarnikuuvoq atortorissaarutillu
nutaat nappaatip suussusersineqarnissaanut iluaqutaasinnaasut pigilernikuuagut.

Quijanartumik Krzefti pillugu pilersaarummi anguniakkat ukkatarineqgarput, napparsimasup
katsorsarneqgarnissaanut pilersaarusiuunnegartarpoq sapinngisamillu piaarnerpaamik ikiorniarneqartarluni.
Uanili siunnersuuteqartut anguniagaat tassalu katsorsarneqarnissamut ullunik sivisunerpaaffissaliinissaq
misissuinissarlu Naalakkersuisunit allannguutissatut siunnersuut Siumumiit iluarisimaarparput.
Allannguutissatut siunnersuummi siunnersuutigineqartut tamarmik anguniarneqassammata.

Siumumiik taamatut oqaaseqarluta Naalakkersuisut allannguutissatut siunnersuutaat akuersaarlugu
ataatsimiititaliamut susassagartumut ingerlateqginneqgarnissaa innersuupparput.

